
ᐱᖓᓱᓂᒃ ᐊᕕᑦᑐᖅᓯᒪᓃᖔᖅᓯᒪᔪᑦ ᑲᑎᒪᓚᐅᖅᑐᑦ ᒥᓂᔅᑕᐃᑦ ᑲᒪᒋᔭᖃᕐᑐᖅ ᐃᓪᓗᓕᕆᓂᕐᒧᑦ 
ᐃᖃᓗᐃᑦ, ᓄᓇᕗᑦ - ᔭᓐᓄᐊᓕ 29, 2009 

 

ᐃᖃᓗᐃᑦ, ᓄᓇᕗᑦ - ᔭᓐᓄᐊᓕ 29, 2009 – ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᒃᑲᓐᓂᕐᓂᖅ ᑭᒃᑯᑐᐃᓐᓇᐃᑦ 
ᐊᑐᖅᑐᐊᒐᑦᓴᖏᓐᓂᒃ ᐃᓪᓗᓂᒃ ᐅᑭᐅᖅᑕᖅᑐᒥ ᐱᒻᒪᕆᐊᓘᔪᖅ ᐊᕕᑦᑐᖅᓯᒪᓂᐅᔪᓄᑦ ᓇᓗᓈᕿᑎᓪᓗᒍ ᑮᓇᐅᔭᖃᕐᓂᐅᔪᖅ. 
 

ᐊᕕᑦᑐᖅᓯᒪᓂᐅᔪᓂ ᒥᓂᔅᑕᐃᑦ ᑲᒪᒋᔭᖃᕐᑐᖅ ᐃᓪᓗᓕᕆᓂᕐᒧᑦ ᐅᓪᓗᒥ ᑲᑎᖃᑎᒌᖅᑲᐅᔪᑦ ᐃᖃᓗᓐᓂ 
ᐅᖃᖃᑎᒌᒋᐊᖅᑐᖅᑐᑎᒃ ᐊᑦᓱᕈᕐᓇᕈᑕᐅᕙᑦᑐᓂᒃ ᐃᓪᓗᓕᕆᓂᕐᒧᑦ ᐅᑭᐅᖅᑕᖅᑐᒥ. ᐊᖏᖃᑎᒌᖅᑲᐅᔪᑦ $200 ᒥᓕᐊᓐ 
ᐅᑭᐅᖅᑕᖅᑐᒥ ᐃᓪᓗᓕᕆᓂᕐᒧᑦ ᐅᖃᐅᓯᐅᓚᐅᖅᑐᖅ ᒐᕙᒪᑐᖃᒃᑯᑦ ᑮᓇᐅᔭᐃᑦ ᐊᑐᖅᑐᑦᓴᖏᓐᓂ ᔭᓐᓄᐊᓕ 27-ᖑᑎᓪᓗᒍ 
ᓇᓗᓇᐃᕈᑕᐅᔪᖅ ᑲᔪᓯᒍᑎᖃᕐᓂᐊᕐᓂᖏᓐᓂᒃ ᐱᓕᕆᐊᖃᖅᐸᓪᓕᐊᓂᕐᒧᑦ ᐃᓱᒫᓘᑎᖏᓐᓂᒃ ᐅᑭᐅᖅᑕᖅᑐᒥᐅᑕᐃᑦ. 
ᐊᕕᑦᑐᖅᓯᒪᓂᐅᔪᓂ ᒥᓂᔅᑕᐃᑦ ᓂᕆᐅᑦᓯᐊᕐᒥᔪᑦ ᓴᙱᓕᖅᐹᓪᓕᖅᑎᑦᓯᓂᐊᕐᓂᕐᒧᑦ ᑲᑐᔾᔨᖃᑎᖃᖃᑦᑕᓂᕐᒧᑦ ᒐᕙᒪᑐᖃᒃᑯᓐᓂᒃ. 
 

“ᐃᓪᓗᓕᕆᓂᕐᒧᑦ ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥ ᐊᔾᔨᐅᙱᒻᒪᑕ ᐊᔪᕐᓇᖅᑑᓪᓗᑎᓪᓗ,” ᐅᖃᖅᓯᒪᔪᖅ ᕼᐊᓐᑐ ᑐᑐ, ᒥᓂᔅᑕ 
ᑲᒪᒋᔭᖃᕐᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. “ᑲᔪᓯᒍᑎᒋᒋᐊᖃᖅᑕᕗᑦ ᓯᕗᒧᒋᐊᕐᓂᐅᓯᒪᔪᖅ ᐱᓕᕆᖃᑎᒌᓪᓗᑕ 
ᑲᒪᒋᓂᐊᕐᓗᒋᑦ ᐃᓪᓗᓕᕆᓂᕐᒧᑦ ᐃᓱᒫᓘᑎᐅᕙᑦᑐᑦ.” 
 

ᒪᐃᑯᓪ ᒪᒃᓚᐅᑦ, ᒥᓂᔅᑕ ᑲᒪᒋᔭᖃᕐᑐᖅ ᓄᓇᑦᓯᐊᕐᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐅᖃᖅᓯᒪᔪᖅ: “ᑮᓇᐅᔭᖅᑖᖅᑎᑕᐅᓂᖅ 
ᐊᕕᑦᑐᖅᓯᒪᓂᐅᔪᓄᑦ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ ᐃᑲᔪᖅᓯᐅᔪᖅ ᐊᔾᔨᐅᙱᑦᑐᓂᒃ ᐱᔭᕆᐊᓕᖏᓐᓂᒃ ᐅᑭᐅᖅᑕᖅᑐᒥ.” 
 

“ᑮᓇᐅᔭᖃᖅᑎᑕᐅᓂᖅ ᐃᓪᓗᓕᕆᓂᕐᒧᑦ ᐅᑭᐅᖅᑕᖅᑐᒥᐅᑕᕐᓄᑦ ᓇᓗᓇᐃᖅᓯᒍᑕᐅᔪᖅ ᒐᕙᒪᑐᖃᒃᑯᑦ ᐃᓕᓴᖅᓯᓂᖏᓐᓂᒃ 
ᐊᔪᕐᓇᖅᑐᒃᑰᕈᑎᒋᖃᑦᑕᖅᑕᖏᓐᓂᒃ ᐱᖓᓱᑦ ᐊᕕᑦᑐᖅᓯᒪᓂᕐᒦᑦᑐᑦ ᐊᖑᒻᒪᑎᒐᓱᐊᖅᑐᑎᒃ ᐊᑦᓱᕈᕐᓇᖅᑐᓄᑦ 
ᑲᑐᔾᔨᖃᑎᖃᕋᑎᒃ,” ᐅᖃᖅᓯᒪᔪᖅ ᔨᒻ ᑭᐊᓐᔭᓐ, ᒥᓂᔅᑕ ᑲᒪᒋᔭᖃᕐᑐᖅ ᔫᑳᓐᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 
 

ᑲᔪᖏᖅᓴᐃᒍᑎᓕᐅᕐᓂᖅ ᐃᓪᓗᓕᕆᓂᒃᑯᑦ ᐊᕕᑦᑐᖅᓯᒪᓂᐅᔪᓄᑦ ᐱᐅᓯᕚᓪᓕᕈᑕᐅᓂᐊᖅᑐᖅ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ 
ᓄᓇᓕᓐᓂ ᐅᑭᐅᖅᑕᖅᑐᓗᑦᑖᒥ ᓴᖅᑭᔮᖅᑎᑦᓯᒋᐊᕈᑕᐅᓗᓂᓗ ᓇᒻᒥᓂᖅ ᒪᑭᑕᒃᑲᓐᓂᕈᓐᓇᕐᓂᖏᓐᓂᒃ ᑲᓇᑕᐅᓪᓗ 
ᐅᑭᐅᖅᑕᖅᑐᒥᒃ ᓇᒻᒥᓂᖃᕐᓂᕋᕐᓂᖏᓐᓄᑦ. ᑮᓇᐅᔭᖃᖅᑎᑕᐅᓂᖅ ᐱᕚᓪᓕᕈᑕᐅᓂᐊᕐᒥᔪᖅ ᖃᓪᓗᓈᓂ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐊᕕᑦᑐᖅᓯᒪᓂᐅᔪᑦ ᓂᐅᕕᖃᑦᑕᕐᓂᖏᓐᓄᑦ ᐃᓪᓗᑦᓴᓂᒃ ᐱᔨᑦᓯᕋᐅᑎᓂᓪᓗ. 
 

ᒥᓂᔅᑕᐃᑦ ᓱᓕᔪᖅᓴᖅᑐᑦ ᓱᓕ ᐱᔭᑦᓴᖃᒻᒪᕆᓐᓂᐊᕐᖓᑕ ᑲᒪᒋᒐᓱᐊᕐᓗᒋᑦ ᐃᓪᓗᓕᕆᓂᕐᒧᑦ ᐃᓱᒫᓘᑕᐅᔪᑦ ᐅᑭᐅᖅᑕᖅᑐᒥ 
ᓂᕆᐅᑦᓯᐊᖅᑐᑎᓪᓗ ᒐᕙᒪᑐᖃᒃᑯᑦ ᐱᓕᕆᐊᖃᖅᐸᓪᓕᐊᓂᐊᕐᓂᖏᓐᓂᒃ. ᒥᓂᔅᑕᐃᑦ ᐃᓇᑦᓯᒋᐊᓚᐅᖅᑐᑦ ᒐᕙᒪᑐᖃᒃᑯᓐᓂᒃ 
ᐱᓕᕆᖃᑎᒋᖃᑦᑕᕈᒪᓪᓗᒋᑦ ᓈᒻᒪᑦᑐᓂᒃ ᐸᕐᓇᐅᑎᓕᐅᖁᓪᓗᒋᑦ ᐊᑯᓂᐅᔪᒧᑦ, ᓱᕐᕋᔾᔭᐃᖅᓯᒪᔪᓂᒃ ᓈᒻᒪᑦᑐᓂᓪᓗ 
ᒐᕙᒪᑐᖃᒃᑯᓐᓂᒃ ᐃᓪᓗᓕᕆᓂᕐᒧᑦ ᑮᓇᐅᔭᖃᖅᑖᖃᑦᑕᓂᕐᒧᑦ ᓇᓗᓇᐃᖅᓯᓯᒪᒍᑕᐅᓂᐊᖅᑐᓂᒃ ᐃᓪᓗᓕᕆᓂᕐᒧᑦ 
ᑲᔪᓯᒍᓐᓇᖁᓪᓗᒋᑦ ᐋᖅᑭᑦᓱᖅᑕᐅᓯᒪᓗᑎᒃ ᐊᑐᓕᖅᑎᑕᐅᓗᑎᓪᓗ ᐅᑭᐅᖅᑕᖅᑐᒥᐅᑕᕐᓄᑦ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᑦ: 
ᐲᑕ ᔅᑳᑦ       ᓈᑕᓕ ᕼᐊᕗᑦ 
ᐊᖏᔪᖅᑳᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ  ᑐᓴᕋᑦᓴᓕᕆᓂᕐᒧᑦ ᓇᓗᓇᐃᔭᐃᔨ 
ᐅᖄᓚᐅᑎᖓ: 867-975-7200    ᔫᑳᓐᒥ ᐃᒡᓗᓕᕆᔨᕐᔪᐊᒃᑯᑦ 
pscott@gov.nu.ca     ᐅᖄᓚᐅᑎᖓ: 867-667-5075 

nathalie.harwood@gov.yk.ca 
 

ᓯᑏᕙᓐ ᐳᕆᑎ 
ᐊᐅᓚᑦᓯᔨ ᖃᓄᖅᑑᕐᓂᒃᑯᑦ ᐸᕐᓇᐃᓂᕐᒧᑦ, ᐊᑐᐊᒐᓕᕆᓂᕐᒧᑦ ᑐᓴᕋᑦᓴᓕᕆᓂᕐᒧᓪᓗ 
ᓄᓇᑦᓯᐊᕐᒥ ᐃᒡᓗᓕᕆᔨᕐᔪᐊᒃᑯᑦ 
stephen_pretty@gov.nt.ca
867-920-6533 
867-445-4564 

